
SARRIA, LUGO E VIGO e

OS ESPAZOS VITAIS DE XELA ARIAS

Xela Arias Castano naceu no lugar de Ortoad, en Sarria, un 4 de marzo de 1962. Os seus pais, Amparo e Valentin
eran vecinos do concello e instalaranse na Granxa de Barreiros, un proxecto pedagoxico creado por Antonio
Fernandez Lopez que tifa como obxectivo incorporar a natureza e a cultura rural galega ao ensino. Valentin
Arias, que deixou un importante legado como ensaista e tradutor, exercia de mestre naquela escola pioneira, e
Xela, xunto cos irmans que a seguian con escasa diferenza de idade, Xoan Carlos e Marcos, pasou uns primeiros
anos felices na vivenda a caron da escola, rodeada dun ambiente agrario e non moi lonxe das casas dos avos,

COmo recorda a sua nai Amparo:
,, pero a prioridade era a nena, dediqueime a ela as vinte
e catro horas do dia. Como estabamos nunha escola
agricola, habia unha horta, un xardin e tamén un campo de futbol,
habia espazo abondo. Ela era ainda moi pequena e non estaba
escolarizada, pero os nenos da escola adorabana, xogaban con ela
a hora do recreo. Era moi vivaz! Polas tardes, case a diario, iamos
ver aos meus pais, que vivian moi preto, co irman sequinte, ao que
so lle levaba dezaseis meses. El ia no coche e ela e mais eu andando
pola estrada. Os vecinos abraiabanse do rapido que caminaba!”

“Eu traballaba facendo a comida para os nenos do colexio,

https://academia.qgal, 24/02/2027

En 1965 Valentin Arias comeza a traballar na Granxa de Arxeriz e a
familia trasladase a Lugo. O rapaces tefien o seu primeiro contacto
co mundo urbano. A filla mais vella, Xela, foi escolarizada no
Colexio Fingoi, que fundara tamén Antonio Fernandez. A estadia
na cidade das murallas foi breve, pois en 1969 o pai é destinado
ao Colexio de Sardoma, nos arredores de Vigo, e a familia mudase
a que habia ser a sua cidade definitiva. Ali nacen os dous fillos
mais novos, Sabela e Lois.

Xela chega a Vigo con sete anos e cun marcado interese xa neste
momento polos libros e a escritura. O modelo de Valentin foi
fundamental nesta aprendizaxe que deu como froito os primeiros
relatos. Un deles, “A fraga dos paxaros faladores e a fraga
leopardicia’, foi premiado no VI Concurso de Contos Infantis O
Facho (1973) e, posteriormente, publicado.

v

Para os fillos de Amparo e
Valentin a cultura foi un elemento
cotian e medraron rodeados de
libros e de amizades do mundo da
literatura

A poeta cun ano na Granxa Escola de Barreiros en Sarria | Foto: Avelino
Pousa Antelo

Para os fillos de Amparo e Valentin
a cultura foi un elemento cotian e
medraron rodeados de libros e de
amizades do mundo da literatura que
visitaban o seu domicilio situado na
rua Zamora. Rematados os estudos
primarios en Sardoma, Xela elixe para
se matricular o Instituto Castelao (no
barrio do Calvario), e non os que tifa
mais preto dacasa, por ser un dos poucos
centros mixtos da cidade. A autonomia
a hora de tomar as propias decisidons
manifestouse cedo na personalidade
da futura escritora.

No parque do Castro (Vigo), en 1972 Libro de Familia (1970) | Xela a esquerda cos seus pais e irmans

DA ADOLESCENCIA REBELDE

AOS PASOS DA VIDA ADULTA

O contexto no que medra Xela Arias é bendiferente
atranquilidade de Ortoa e tamén de Lugo. Vigo era
unha cidade que estaba a experimentar nos inicios
da década dos setenta un proceso de expansion
tanto demografica como urbanistica. A propia
escritora habia reflexionar moitos anos despois
sobre unha mudanza na sua vida que nunca supuxo
a ruptura dos seus vinculos coa Sarria natal.:
,, mina cultura é urbana, edugueime xogando
nunsolar e, logodeiraescolanunarrabaldo
de Vigo, sequin estudos nun centro do Calvario que é
un barrio tamén moi da cidade. Fixen vida de barrio,
identificome con ela, e resultame moi interesante

0 que saia de ai. O urbano non é parte de min senon
unha circunstancia da vida.”

“O medio formanos e desde os sete anos a

Presentacion da coleccion “Grandes do noso tempo” na Feira do libro de Vigo de 1989

. | T e
Entrevista de Xan Carballa publicada en A rquivo Edicions Zerals de Gaticla

Nosa Terra (N.° 426, 21 de marzo de 71990)

O Vigo daqueles anos estivo tamén caracterizado
por un contexto social e cultural que deixou a sua
pegada na formacion de Xela. Por unha banda,
a cidade estaba a vivir un durisimo proceso de
reconversion industrial que foi contestado nas
fabricas e nasruas conimportantes mobilizacions.
Por outro, nos inicios da década dos oitenta xurdia
un movemento cultural conecido como a movida,
que axifa inundou, coa sua musica e a sua esteética
transgresora, os locais de ocio da cidade. Siniestro
Total, Golpes Bajos, Os Resentidos e outros grupos
de rock convertéranse na banda sonora dunha
época marcada polas ansias de liberdade logo do
final da ditadura.

Este ambiente de efervescencia politica e cultural
foi o pano de fondo da cotiandade dunha estudante
de bacharelato que, levada por unha crise de
IndependenCIa adolescente, comezou a “elixir a Xela Arias, Xosé Garcia Crego e Celia Torres en Xerais no ano 1989
rua antes gque as aulas” e acabou abandonando Foto: Xoan Vilar Cardona | Arquivo Edicions Xerais de Galicia

0s seus estudos de COU (equivalentes ao actual

segundo curso de bacharelato).

O desexo de se independizar, a desconfianza nun sistema educativo rixido e autoritario de mais e a atraccidn
por un ambiente de liberdade antes descofecido afastaron a Xela Arias das aulas pero, como recordou en mais
dunha ocasidn, nunca dos libros.

Desde comezos da década dos oitenta comezou a escribir poesia e a difundila a través de publicacidons periddicas,
recitais, e tamén do primeiro libro. Alén diso, Xulian Maure, que acababa de fundar en 1979 Edicidéns Xerais de
Galicia, chamaa para se encargar das tarefas administrativas na empresa. O contrato que Xela Arias asinara un
23 de outubro de 1980 supdn o inicio dunha actividade profesional que mantivo ao longo de mais de dez anos
durante os que foi asumindo tarefas especializadas do oficio, como a correccion de estilo ou a participaciéon en
decisions editoriais.

v

O desexo de se independizar, a desconfianza
nun sistema educativo rixido e autoritario e a
atraccion polo ambiente de liberdade do Vigo dos
80 afastaron a Xela Arias das aulas pero, como
recordou mais tarde, nunca dos libros.

A XUNTA

‘Wg Xacobeo 21-22

" DE GALICIA




POESIA, NOITE e

E ROCK AND ROLL

Desde os primeiros 80, Xela Arias comeza a dar a conecer mostras dunha actividade poética cuxos inicios ela
situou na adolescencia. Os soportes nos que estas composicions vian a luz eran os propios dun momento de
efervescencia cultural e tamén de modernizacion dos discursos. A nena que 0s seus pais recordaban escribindo
desde cedo, continuou facéndoo nos proxectos editoriais que, con maior ou menor profesionalidade e duracidn,

estaban a xurdir.

Os seus primeiros textos poéticos viron a luz nas paxinas do semanario A Nosa Terra. A aparicion de poemas nas
paxinas ou nos suplementos da prensa non resultaba inusual nun momento no que o tecido editorial, igual que
tantas outras cousas, se atopaba nun proceso de formacion. Xela Arias publicou tamén poesia con regularidade
nas paxinas de Faro de Vigo, La Voz de Galicia e, ocasionalmente, no Diario de Noticias do Porto (Portugal)

A partir dos primeiros 80 comezaron a aparecer tameén revistas, algunhas delas especializadas en poesia, que
acolleron os textos da escritora. E o caso de Dorna, Festa da palabra silenciada (publicacién feminista creada
por Maria Xosé Queizan), Luzes de Galiza, Carel, Neboeira, Espiral ou Tintiman. En ocasions estas publicacidons
tinan un caracter amador e artesanal, como os fanzines Katarsis. Método para la excepcion, As follas de Sisifo
ou Al Loro. Guia de Vigo. A condicion alternativa destas revistas permitia unha maior liberdade na disposicion
do texto, que a miudo xogaba cos espazos e coas grafias e incorporaba debuxos de ilustradores, como Pedro
Sardifia, Anxel Huete ou Xosé Guillermo.

A poesia de Xela aparecida nestes primeiros soportes preséntanos a unha autora en formacion preocupada
pola renovacion da linguaxe poética. Os seus textos, cheos de referencias a cidade, son a miudo luminosos e
dinamicos, e ensaian xa algunhas das imaxes que andando o tempo habian ser celebradas na sua obra:

Chovia
Os mares sulagaban as pedras
Retortas e cabalos

CRARISETRE

¢ 2 LES . DESE ™
7 1. NOSOY YO (X. Arias-H. Dinc) 334 N
~ 2 NOPUEDO VERTE MAS (V. Arsitjord: Diat)® 734 N
/ R
\

vy’ 1 COGES EL BOLSO (0. Aries-Vi Armujo- H. y 1. Diaz) 154
4 NOTE VOLVERE A BUSCAR (X. Arias-H. Diax) 344
§. EL DESERTOR (X, Aries-H. Ddag) ¥31

Corea. Chick, Chick Corea. O dial esvara L e Kl s

B wns prouccido Serdic dsgidey malzads p Sengo Castr
Sabes. Estou soa. A fiestra grande da pantalla ten s, ) S
Colores chumbas fumes e un coche RN o O
Vermello que pasa RESERVADOS TODOS ¢ o8 NEriaLICA
a venta

(Faro de Vigo, 1983)

Os inicios da década na que Xela se da a conecer como poeta estan marcados
tamén pola celebracion de recitais, aos que asiste con asiduidade. Algun deles -2
participacion en actos de mobilizacion contra a entrada de Espafa na OTAN-ten  Disco L.P."El Desertor” (1991)

| . it . h < d : onde Xela foi autora de numerosas letras
un claro caracter politico e constitue unha mostra tempera do compromiso que ... o< temas musicais.
habia de manter ao longo da sua vida. Unha cita importante na que a escritora se
implicou desde cedo foi o Festival da Poesia no Condado, concibido como un punto de encontro entre voces da
lusofonia, Euskal Herria e dos Paisos Catalans, ao que acudiu de xeito regular a partir de 1983 cuns textos que

quedarian recollidos nos volumes que anualmente se publicaban.

No ambiente de ebulicion musical da década dos 80 participou tameén a escritora cunha actividade menos
conecida, como € a composicion de letras, en castelan, para a banda de rock Desertores, que a acompanou
" n " 1n

ademais nun par recitais. “Coges el bolso”, “Déjenlo caer”, “Que me dejes en paz" ou “El puial” son alguns dos
textos musicados polo grupo que ilustran unha faceta mais do interese da escritora polo dialogo interartistico.

No ano 1986, Xela Arias experimentou tamén os camifios da narrativa, coa publicacion do relato “Por anticipado
recaida dun mal que impide o voo", aparecido no suplemento Pharo de Bego, e "Que si que si”, no volume colectivo
Contos eroticos/Elas, que promovera Victor F. Freixanes nun intento de impulsar o xénero. A participacion da
autora neste proxecto constitue unha mostra mais da sua vontade de explorar territorios diversos, asi como de
contribuir a normalizacién da cultura galega.

Na cronoloxia "Un dia tiven desexos e cumprinos. Aproximacion biobibliografica”, elaborada por Valentin Arias
para o libro de homenaxe Xela Arias, guedas en nos (2004), dase noticia da preparacion, en 1991, dunha coleccion
de relatos baixo o titulo Non te amola! Impresions de infancia, para cuxa publicacion a autora recibira unha
subvencion da Xunta de Galicia e que finalmente non consequiu ver a luz. A obra, que reconstrue mediante unha
voz ficcionalizada os anos da infancia ensarillando diferentes anécdotas, algunhas delas de raiz autobiografica,
foi recuperada para a sua edicidén en 2021.

No que se refire a prosa ensaistica e de non ficcion, tampouco son moitos os textos que a autora deu a cofecer,
mais ala de artigos de opinidon ocasionais, limiares de traducions ou textos circunstanciais como pregdns ou bandos.
Polo valor das ideas sobre a literatura, a propia e a do seu tempo, compre destacar tamén tres relatorios: "Paixon
de militancia e escuros desertores” (Universidad Complutense de Madrid, 1988), “Muller e literatura” (Encontro de
escritores galegos e portugueses, 1991) e “Para que os poetas hoxe?” (Circulo das Artes de Lugo, 2001).

DENUNCIA DO EQUILIBRIO e

E A POESIA DO SEU TEMPO

No que a poesia serefire, a década dos oitenta esta caracterizada por un florecemento de voces que levou a falar
nalgunha ocasion dunha idade de ouro. O contexto sociopolitico, coa recuperacion das liberdades, a aprobacion
do Estatuto de Autonomia e da Lei de Normalizacion Linguistica, creaba un clima de optimismo e desefaba unha
axenda chea de follas en branco e de tarefas por facer.

As historias da literatura coinciden en salientar dous feitos. Dunha banda, a superacion, a partir de mediados da
década dos 70, da poesia socialrealista, que florecera nos anos sesenta e tivera Longa noite de pedra (1962), de
Celso Emilio Ferreiro, como texto de cabeceira. Doutra, a aparicion de voces poéticas, na sua maioria masculinas
e moitas delas vinculadas cun ambito emerxente como era o do profesorado de galego, renovadoras do discurso.
Desta promocion, conecida como poetas dos oitenta, os manuais de literatura adoitan describir o que foi a sua
tendencia dominante: unha poesia que volvia aos temas e as formas clasicas, moi elaborada desde o punto de
vista linguistico e que se afastaba de experimentacions e preocupacions sociais.

En 1986 ve a luz, na coleccion Ventobranco de Xerais, o primeiro libro

de poemas de Xela Arias: Denuncia do equilibrio. O volume, datado - _ DENUNCIA
en 1984, aparecia cun orixinal desefio baseado na técnica do collage, \ SN - DO

do pintor amigo Xosé Guillermo. Igual que a poesia publicada con W i EQUILIgRIO
anterioridade (e recollida en boa medida en Poesia reunida (1982-2004) e vela arias

(2018), a obra mostraba unha notoria vontade de experimentacion
formal ao prescindir dos signos de puntuacion, xogar coa disposicion
dos versos e 0s espazos e distorsionar a linguaxe, creando estranas
estruturas sintacticas ao tempo que insolitas imaxes:

e se tantas voltas viaxo de nervio aprisionado
se xiro terras e metais lenzos abertos
entrelazados

se escandalizo o interior derroto peixes lubinas
caranguexos

e que teno o corazon de auga derretida desbordando
vasos e piscinas

N . Denuncia do equilibrio (1986), primeiro poemario de
e venen as augas zoando coma corsarios Xela Arias, con cuberta de Xosé Guillermo

dos mares da palabra

O libro introduce ademais unha
= tematica claramente urbana que
cuestiona e denuncia a falsidade dos
equilibrios aparentes. “Cuestionar a
orde das cousas” € unha das funcions
que Xela Arias lle atribuiu a poesia, na
que posibelmente fose a sua derradeira

entrevista, concedida a Ana Romani o
10 de setembro de 2003.

Nl e R

Denuncia do equilibrio afastabase
claramente do que era a tendencia
maioritaria (ainda que non exclusiva)
no momento da sua publicacién. Ao
longo dos anos 80, Xela Arias traballou
tameén nos poemarios Lili sen pistolas
(finalista do Premio Esquio en 1986)
e Maldito lindo (titulo que Valentin
Arias situa a altura de 1988). A autora
desbotou a publicacion das duas obras.

Cuestionar a orde das cousas € unha das funcidéns que
Xela Arias lle atribuiu a poesia

A TRADUCION, e

ESOUTRO OFICIO

A intensa actividade desenvolvida por Xela Arias desde os primeiros anos 80 tivo tameén outra dedicacion
importante: a traducion. A practica desta actividade estivo influida, como ela mesma reconeceu, polo modelo
paterno, e favorecida tamén polas esixencias dunha época de novos horizontes, abertos pola incorporacion da
lingua e da literatura galegas ao ensino e pola vontade dunha normalizacién cultural.

Xela Arias foi pioneira nun oficio que ata o momento se vifiera desenvolvendo de maneira voluntarista e carente
de calquera planificacion, e que agora se presentaba como unha resposta a necesidade de crear un corpus de
obras da literatura universal traducidas ao galego.

A autoraimplicouse desde ben cedo neste proxecto con traducidns unhas veces individuais, coa axuda de equipos
de colaboradores, outras en coautoria. Unha das suas primeiras versiéons foi dun fragmento do libro Cabalum
(1985), do seu poeta admirado Carlos Oroza. A elas sequironlles, a partir do ano 1986, obras da literatura en
lingua portuguesa (O Gato Gaiado e a Andorina Sena: unha historia de amor, de Jorge Amado; Amor de perdicion,
de Camilo Castelo Branco), espanola (O bosque animado, de Wenceslao Fernandez Florez), italiana (Contos o
telefono, de Gianni Rodari) ou inglesa (As bruxas, de Roal Dahl; O derradeiro dos Mohicanos, de Fenimore Cooper;
Dracula, de Bram Stoker; ou Venus negra, de Angela Carter). Xela Arias formou parte tamén dos equipos que
trasladaron ao galego Dublineses, de James Joyce, e O enxerioso fidalgo don Quixote da Mancha, de Cervantes.

Unha parte do labor tradutor da autora tivo que ver co ambito da literatura
infantil e xuvenil. As obras citadas debemos engadirlles os primeiros volumes
da serie Franka, de Henk Juijpers, Os Corredoriras, de Juan Farias ou Rosa,
mina irma Rosa, de Alice Vieira. Alén diso, Xela Arias participou durante tres
anos das decisions editoriais da coleccion Xabarin, nacida co obxectivo de
crear un catalogo de obras da literatura xuvenil universal en galego.

Fe F™

Xela Arias foi distinquida co Premio de Traducao da Sociedade da Lingua
Portuguesa pola sua versiéon de Amor de perdicdo e, pola de O derradeiro
dos Mohinanos, co Ramon Cabanillas, compartido con Dario Xohan Cabana.

A sua .|[npl|caC|on. na traducién levouna a formar par,te, desde a sua Capa de duas das obras traducidas por Xela Arias
fundacidén, da Asociacién de Tradutores Galegos (ATG), asicomo do consello 0 derradeiro dos mohicanos (Xerais, 1993)
de redaccidn da revista Viceversa, fundada en 1995. Dracula (Xerais, 2000)

A contribucidén a creacién dun catalogo de obras universais que puidesen ser lidas en galego -conviccion profunda
que expuxo en varias ocasions- convértea nunha figura pioneira que se aproximou ao que hoxe conecemos como
tradutora profesional.

En 2018, a Asociacion Galega de Profesionais da Traducion e da Interpretacion (AGPTI) creou na sua memoria o
Premio Xela Arias, co obxectivo de recofecer persoas, entidades ou empresas que destaquen pola promocion
do galego nestas actividades.

FOTOGRAFIAS E VERSOS e

EN PAREDES E PAXINAS DOS LIBROS

Nos primeiros anos da década dos 90 tenen lugar —

J &5 Didrio de Moticlas .. . |

acontecementos importantes na biografia persoal e literaria ligres coma Cabalss L
de Xela Arias. : [jﬂ'JrJMU-? .

En 1990, nun golpe de temdn na sua vida, deixa de formar parte
do cadro de persoal de Edicions Xerais de Galicia para iniciar
unha nova etapa e retomar os estudos que deixara dez anos
antes. A escritora matriculase en Filoloxia Hispanica no Colexio

Universitario de Vigo. O seu retorno as aulas non supon nin a

renuncia ao traballo editorial, que segue mantendo en calidade T I | j

de colaboradora externa ata 1996, nin tampouco a creacion s XELA ARIAS ‘ , |

poética. XULIO GIL ﬁ ‘ R
A pariic do 31 de Dreemire  CIRCULOLS ‘ i POESIA DA NUDEZ j

Alén da sua colaboracién en revistas e recitais, a autora explora |

un novo camino, outra volta interartistico, na sua escritura ,?Ta,"taz Promoc‘ob”il d,?g;gg;‘dé” gari\la iP,SUPle?eDt]g do Diario

poética. Neste caso tratase do dialogo entre a poesia e a A catro ;)Ig;(ai;aosninetelrr]ioorren;?jsn

fotografia, motivada pola proximidade con Xulio Gil, con quen proxecto “Tigres coma cabalos”

inicia unha relacién sentimental a finais dos anos 80 e casa

en 1992. Interesado pola sua poesia, logo de escoitala recitar, propuxolle un proxecto de colaboracion que se
concretou no libro de fotografia e texto Tigres coma cabalos (1990) e na exposicién homonima, inaugurada no
Colexio de Arquitectos de Vigo, que visitou varias cidades.

A experiencia parte dun traballo individual de fotografias e poemas que os autores intercambiaron para
elaborarenunhaobraconxunta. As fotografias reproducen corpos espidos, incluido o da propia poeta, expostos
nun escenariodecoradocunaderezosimple. Poetaefotdégrafoesforzanse, nun breve texto limiarendesvincular
a obra de calquera tentacidn de lectura biografista e de insistir no dialogo entre duas linguaxes diferentes:
“Fotografo e poeta propuxéronse facer cada quen 24 orixinais en cadanseu medio e en cadansua respectiva
,, soidade. Logo veu o intercambio e cada un deles traballou 24 novas creacions sobre o0s orixinais do outro.
Iso foi o modo. Agora non lles interesa fixarense en que foi feito antes e cal mellor resolto. Aqui ofrécenvos
os resultados nunha orde que nada ten que ver
coas cronoloxias, e contentarianse, en canto a
proposta, conque atopasedesalgonaunion dos
dous medios, e dos dous sentidos -mesmo na
distancia-, e con que tamén vos despreocupase
0 como e quedasedes co que e co porqué. En
todo caso, ai quedan. Nin pés de foto, nin
ilustracions o texto. Se tal, a historia.”

Estas aclaracions non conseguiron librar
_ dalgunha lectura en clave erdtica e libidinosa
AR un libro no que aborda a relacién de suxeitos
' nun contexto urbano e cunha linguaxe tensa
que ensaia insolitas imaxes: "jTigres coma
cabalos abrasados, / coma cabelos escuadras
en rebelién / renxidos!”.

En canto dialogo interartistico, a obra supdn
un achegamento entre linguaxes que explora
as fronteiras da poesia e procura un novo
contexto para a sua interpretacion:

A idea de colgar os poemas nunha

,, parede e suxerente e positiva. Hai que
deixar que a poesia saia a rua, quitala
do sillon do lector.”

Entrevista de Montse Carneiro, 1990

A MATERNIDADE

A DIARIO

AELA ARIAS

Portada de Dario a Diario (1996)
Edicions Xerais de Galicia

Nos anos 90 ten lugar tamén un acontecemento que transformou a vision do mundo da escritora e do que deixou
constancia nun libro absolutamente sinqular na tradicién literaria galega. Tratase do nacemento do seu fillo
Dario Gil Arias, en 1994, e da conseqguinte publicacion de Dario a diario (1996).

O libro aparecia nun contexto determinado pola emerxencia de novas esteéticas dentro
dun abano que foi denominado, de maneira xenérica, poesia dos noventa, onde a
presenza de escritoras e o desenvolvemento de poéticas de xénero ocuparon un espazo
central. Como reaccion aos excesos retoricos cometidos na tendencia dominante da
década anterior, estas escrituras optaron en xeral por un desprendemento do artificio
en prol dunha comunicacién mais directa.

Unha obra como Dario a diario, cuxa portada reproducia a imaxe do bebé sostido polas
mans da nai, resultaba singular pola naturalizacidon da experiencia da maternidade e
das mudanzas que esta supuna na vida cotia. Lonxe das idealizacions desde as que se
vina tratando o tema na tradicidn, o libro de Xela Arias mostra a admiracion, a sorpresa,
as dubidas e a necesidade de adaptacidon constante que esta vivencia implica.

O libro supuxo ademais un alegato a respecto da independencia e do sistema de valores
transmitidos ao seu fillo:

Busco o modo de te acompanar sen estorbo,
que sexas 0 meu caron feliz e creador

de ti,

de ti e mais do mundo que apanes.

Outra das novidades de Dario a diario é a de afastarse da maternidade concibida desde un punto de vista
meramente bioldxico ("nonsangue do meusangue. Non carnedamifiacarne”)ereivindicala, nalifiados feminismos
non esencialistas, como unha experiencia intrinseca a condicion feminina, pois "hai posible en ser muller un
privilexio imposible de transferir”. O feito de estar o libro dirixido a criatura que acaba de nacer condiciona a
linguaxe, mais simple que a de libros anteriores, pero empoderadora dese novo suxeito feminino convertido en
"deusa hindu de multiples brazos” ou en “raifia parlante”.

Nos anos de Dario a diario Xela Arias remata a sua formacion académica e continua a colaborar en publicaciéns
periodicas e chamamentos para proxectos colectivos, como o libro-cd Daguelas que cantan. Rosalia na palabra de
once escritoras galegas (1997), A poesia esta na rua (Porto, 1999), con motivo da celebracion do 25.° aniversario
do 25 de abril, ou o concerto poético-musical celebrado en Pontevedra con Alberto Conde no ciclo ‘O son dos
poetas’ (1999). Este espectaculo, no que o musico de jazz acompanaba o recitado cunha composicién creada
sobre textos que no futuro verian a luz no volume /ntempériome, € unha mostra mais da vontade, por parte da
escritora, de experimentar co dialogo interartistico, nomeadamente coa musica.

Xela Arias co seu fillo Dario no colo (1994) Xela Arias nunha viaxe a Marrocos

A ESCRITURA INTEMPESTIVA, e

! 4

A INTEMPERIE

En 2003 viu a luz Intempériome, o derradeiro poemario do que a autora ensaiara xa algunhas versidons en actos
publicos. A obra presentaba unha concepcion e unha estrutura un tanto diferentes aos libros anteriores, por
estar enunciada por un suxeito ficcional marxinal ("negra, asombrada, fanatica africana” [que] “arrolo a mifa
sida”), e por combinar un longo poema inicial con outros de extensidon curta e ton por veces lapidario. O proceso
de distorsidn sintactica practicado en paxinas anteriores volvese nesta obra mais radical ata o punto de se
romperen 0s propios poemas. A linguaxe vélvese estrana e imprevisible:

Ba
leirate
me

de enormes termos inexactos
a pretension escandalo.

Me
diocratizaste
me.

Tanto a presentacion do libro como a
sua recepcidon vironse truncadas polo
falecemento repentino da autora no final
dese mesmo ano. O fatidico suceso deu
lugar a lectura en clave biografista -e
traxica- dunhacomposicionnaque édoado
apreciar ademais unha cronica xeracional.:

De xeito, a vida ia en serio.

Por iso morrer non conta
numeros.

Eras moza,

complice nunha derrota que non
sumabas. Feliz por terte insomne
por inmortal.

Xa temos cadaveres amigos
e conecidos,
sabemos da morte o legado inutil.

Pero que ridiculo!, non?

abrazar o feito feliz de xa medrar
-caminar as aforas-

en tempos asepticamente tan
Alienados.

Nun novo achegamento a linguaxe musical,
neste caso a da improvisacion libre,
proponlle a Fernado Abreu un proxecto
de colaboracion sobre os textos de
Intempériome. Para a procura dun punto
de encontro entre as duas linguaxes, o
musico gravou a voz de Xela recitando os
textos de duas das tres seccidns nas que

se estrutura o libro.

O que nun principio foi unha gravacion
de traballo acabou converténdose nun
dos ultimos rexistros sonoros da autora
e nun documento valiosisimo sobre o que
se compuxo o espectaculo “Vencerse é
cousa de se tratar”. Este foi interpretado
en varias ocasions e publicado en 2021

acompanando a reediciéon do poemario.

OUTROS COMPROMISOS e

E ESA VIDA, QUE IA EN SERIO

Xela Arias morreu de
maneira repentina o 1 de
novembro de 2003, dous
meses despois de conceder
a que talvez fose a sua
derradeira entrevista, no
Diario Cultural de Ana
Romani, e uns poucos
dias antes de presentar
Intempéeriome en Vigo.

O seu alumnado agardaba
por ela no Instituto Monte
Carrasco de Cangas, igual
que a musica que estaba a
componer Fernando Abreu
a partir dos textos do libro,
O MesSMO que NUMerosos
proxectos empezados e,
por suposto, que o seu fillo
Dario.

A noticia do falecemento
da escritora suscitou unha
marea de condolencias,
necroloxicas e composicions
de homenaxe. Un ano mais tarde, o pesar colectivo, os afectos e os reconecementos colleron forma nunha
homenaxe celebrada en Vigo, 0 29 de maio de 2004. Nela participou unha representacién importante da cultura
galega. Fernando Abreu interpretou a musica de “Vencerse é cousa de se tratar” acompafiando a voz gravada
da autora. Nese mesmo ano viu a luz o volume colectivo Xela Arias, guedas en nos, coordinado polo seu pai,
Valentin Arias. Ademais de reunir traballos varios, o libro inclie a cronoloxia “"Un dia tiven desefios e cumprinos.
Aproximacion biobibliografica”, que veu sendo considerada ata o momento candnica.

O paso dos anos foi construindo a figura da autora como unha icona da modernidade,
feito ao que contribuiu sen dubida o material grafico difundido sobre ela. O nome de
Xela Arias medraba, de maneira especial entre o publico mais novo, como unha escritora
innovadora, rebelde e inconformista.

A pesar da reivindicacion de Xela Arias para o canon da poesia galega contemporanea,
a sua obra permaneceu durante varios anos descatalogada ata a publicacion en 2018 do
volume Poesia reunida (1982-2004,).

A candidatura de Xela Arias fora proposta en duas ocasions, 2014 e 2015, para o Dia
das Letras Galegas. En 2019, a plataforma de critica feminista A Sega rendeulle a sua
particular homenaxe alternativa ao lle dedicar o Dia das Galegas nas Letras.

XELA ARIAS, , . . . , .
QUEDAS EN NOS O Diadas Letras Galegas 2021 dedicado finalmente a Xela Arias esta a facer circular polas

redes sociais materiais diversos que, a xeito de recuperacion e de homenaxe, comparten

Portada do libro colaborativo entidades e partlcula Fes.

Xela Arias, quedas en nos
Xerais (2004)

UN PROBLEMA DE PALABRAS:

O LEGADO DE XELA ARIAS

As moitas facetas desenvolvidas por Xela Arias ao longo da sua vida tiveron a palabra como elemento central.

Empregouna para escribir os primeiros contos, para construir o seu proxecto poetico, paraacomodar textos alleos

a nosa lingua, para converter mecanoscritos en paxinas de libros, para facer versos que habian ser cancions e,

nos ultimos anos da vida, para ensinala ao seu alumnado. As palabras e a literatura foron para ela unha chave

para entender o0 mundo:

’, “Escribo por motivacions diversas, para entenderme e facerme entender, para comprender o mundo no que
vivo. E un problema de palabras, e quizais nelas esta a clave da cuestion, das preguntas e das respostas.”

Entrevista de Vidal Villaverde “Denuncia do equilibrio”. Atlantico Diario (2002).

A autora, que se resistiu a ser etiquetada, foi en todo momento consciente da situacion desde a que estaba a

escribir, tanto no relativo a lingua como ao xénero:

,, acto revolucionario, pero facelo ,l
en galego -cultura, repito, \

minorizada e devaluada, anque agora se

tente unha certa reevaluacion-, escribir . ‘ \
en galeqgo si € unha revolucion sempre.”

“Escribir pode ser de por si un ’

Xela Arias (1989). “Paixon de militancia
e escuros desertores”. Conferencia
pronuniciada en 1988.

,, en escribir desde min. E eu son
muller, miope e galega. So cando

esqueza iso deixarei de ser fiel ao feito
das mulleres, das miopes e das galegas.”

“Omeucompromisocomigo esta

Xela Arias (2004). “Muller e literatura
na escrita de Xela”. Encontro de
escritores galegos e portugueses
celebrado en Santiago en 1991.

A escritura foi para Xela Arias unha
maneira de indagar e cuestionar a orde
das cousas e o poema un pasquin critico.

Alén dunha obra poética solida e de trazos inconfundibles, dun andel de obras traducidas e de centos e centos
de paxinas corrixidas pola sua man, o legado de Xela Arias € unha orixinalisima contribucion a modernizacion
da linqua literaria galega. As suas paixons creativas e 0s seus oficios converxeron nun traballo da linguaxe
con esmero artesa. A sua poesia abriu horizontes estéticos naquela altura desconecidos e a sua figura explorou
territorios diversos da cultura do seu momento.

Xela Arias estabeleceu tempos propios na sua biografia @ marxe de convencidns establecidas. Esta circunstancia
e a particularidade da sua estética fixo que en moitas ocasions se describise como unha escritora sen xeracién nin
cenaculos, que abandeirou a independencia e a liberdade como claves da sua vida e da sua poesia:

Asinamos ser libres e o vieiro
e a independencia total e gratuita.

XELA ARIAS. ASINAMOS SER LIBRES
Xunta de Galicia | Conselleria de Cultura, Educacion e Universidade

